
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
br SR মানিক রচনাসমগ্ৰ
গোয়াল করে, ধানের মরাই করে, ঝাকার উপর লাউলতা তুলিয়া দেয়। তারপর একদিন কপিলাকে নিমন্ত্রণ করে। কপিলার পা দুটি জড়াইয়া ধরিয়া বলে যে তাকে ছাড়িয়া থাকিতে বুক ফাটিয়া গিয়াছে কুবেরের-ও কপিলা, আমারে ফেইলা আর যাইস না, যাইস না-আমি নি মইরা গেলাম কপিলা তরে না দেইখা ?
কেতুপুরে ফিরিয়া কুবের এক আশ্চর্য সংবাদ শুনিল।
পীতমের বাড়িতে চুরি হইয়া গিয়াছে। গভীর রাত্ৰে সিঁদ কাটিয়াছে চোর। ঘরের কোণে কোথায় পীতম মস্ত একটি ঘটি ভরিয়া টাকা পুতিয়া রাখিয়াছিল, চোরের তাহা জানিবার কথা নয়। তবু সেইখানটা খুঁড়িয়াই ঘটিটা চোব নিয়া গিয়াছে।
টাকার শোকে বড়ো কাতর হইয়া পড়িয়াছে পীতম। চুরির ব্যাপারে রাসুকেই সে সন্দেহ করে। রাসু নিজে সিঁদ দিয়াছে। এ কথা সে স্পষ্ট বলে না, তবে চােরের সঙ্গে বাসুর যে যোগ আছে তাতে পীতমের সন্দেহ নাই। ঘরের লোক বলিয়া না দিলে ঘটির সন্ধান চোরা পাইত কোথায় ? পীতমের গালাগালিতে রাসু কখনও রাগ করে নাই। কিন্তু এবার চুরির অপবাদ দেওয়ামাত্ৰ পীতামকে আচ্ছা! করিয়া কড়া কড়া কথা বলিয়া সে চলিয়া গিয়াছে। এটাও বড়ো সন্দেহজনক।
চুরির অপবাদের জন্য যেন নয় ! টাকার সঙ্গেই যেন সে গিয়াছে, এতদিন গেল না কেন তবে, পীতমের যতদিন টাকা ছিল ?
কুবের খবর নিতে গেলে পীতম কঁাদিয়া কঁাদিয়া চাের, রাসু ও বিশ্বসংসাবের বিরুদ্ধে তার নালিশ জানাইতে লাগিল। হায়, তার সারা জীবনের সঞ্চয়, সাতকুড়ি তেরোটা টাকা ! কোথায় আছে তার সেই পলাতক পুত্র, বুড়ো বাবাকে মনে করিয়া কবে সে ফিরিয়া আসিবে সেই আশাব্য পীতম যে টাকাগুলি জমাইয়া রাখিয়াছিল ! সে কি চােরকে দিবার জন্য ? লক্ষ্মীছাড়া রাসুর পেটে যাওয়ার জন্য ?
কুবের বলে, রাসু জানল কিবা কই থুইছিলা ঘটি ? তা কি পীতম জানে ? যে শয়তান মানুষ রাসু, কেমন করিয়া যেন টের পাইযা গিয়াছে ঘটিটা কোথায় পোতা ছিল, রাসুর অসম্ভব কাজ নাই। ঘটির সন্ধান করিতেই হয়তো সে আসিয়াছিল পীতামকে সেবা করিবার ছলে । সারাদিন ঘরের মধ্যে ঘূরিত বাসু-~~ একোণ ওকোণ করিয়া বেড়াইত, আর তীক্ষদৃষ্টিতে মেঝের দিকে চাহিয়া কী যেন খুঁজিত। তখনই সন্দেহ হইয়াছিল পীতমের। হায়, তখন যদি সে সাবধান হইত !
কুবের বিশ্বাস করিল না। রাসুর অপবাধ ! ঘটি কোথায় পোতা ছিল তাই যদি রাসু জানিবে, চােরের সঙ্গে যোগ দিয়া টাকার সে ভাগিদার জুটাইবে কেন ? নিজেই তো অনায়াসে চুপিচুপি ঘটিটা সরাইয়া ফেলিতে পারিত, তারপর গর্ত বুজাইয়া লেপিয়া মুছিয়া ঠিক করিয়া রাখিলে কতকাল পরে পীতম টাকা চুরির কথা টের পাইত ঠিক ছিল না। সিঁদ কাটিবার হাঙ্গামা রাসু করিতে যাইবে কেন ? চৌকিদার থানায় খবর দিয়াছিল। পুলিশ আসিয়া চুরির তদন্ত করিল। পুলিশ দেখিয়া কুবেরের বুকের মধ্যে কঁাপিতে আরম্ভ করিয়া দেয়, হােসেন মিয়ার সঙ্গে এবার নীেকাযাত্ৰা করিয়া আসিয়া পুলিশের জন্য চিরস্তান স্বাভাবিক ভীতিটা কুবেরের অস্বাভাবিক রকম প্রখর হইয়া উঠিয়াছে। পুলিশের কাছে পীতম অম্লান বদনে বলিয়া দিল রাসুকে সে সন্দেহ করে।
রাসুকে অনেক জিজ্ঞাসাবাদ করা হইল, তার ঘরখানা খুজিয়া দেখা হইল, তারপর রাসুর হাতে হাতকড়া না দিয়াই পুলিশ চলিয়া গেল। না, রাসুর বিরুদ্ধে কোনো প্রমাণ নাই।

		 এই পাতা শেষ সম্পাদিত হয়েছে ১৪:৪৮টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

